
FØREORD 

Rådgivende Biologer AS har på oppdrag frå Marine Harvest AS utført ei førehandsgransking på  
planlagd omsøkt lokalitet for matfiskanlegg i sjø ved Utsira i Utsira kommune.  

Prøvetaking av sediment og hydrografi er utført av Mette Eilertsen frå Rådgivande Biologer AS og 
Bjarte Espevik, Kvitsøy Sjøtjenester AS den 21. oktober 2016. Kjemiske analysar av sediment er utført 
av Eurofins Miljøanalyse AS avd. Bergen. Sortering, artsbestemming og indeksberekning av botnfauna 
er utført av Åkerblå AS. 

Rådgivende Biologer AS takkar Marine Harvest AS ved Stein Thon Klem for oppdraget, samt Bjarte 
Espevik ved Kvitsøy Sjøtjenester AS for god hjelp med feltarbeidet. 

 

Bergen, 21. september 2017 

SAMANDRAG 

I.E Økland & M. Eilertsen  
Oppdrettslokalitet ved Utsira i Utsira kommune. Førehandsgransking.  
Rådgivende Biologer AS, rapport 2518, 48 sider. ISBN 978-82-8308-403-0. 

 
Rådgivende Biologer AS har på oppdrag frå Marine Harvest AS utført ei førehandsgransking  ved Utsira 
i Utsira kommune i samband med ein planlagt omsøkt lokalitet for matfiskanlegg. Det vart samla inn 
prøver av sediment og botnfauna på stasjonane C1-C3, frå nær planlagt anlegg og utover i Sirafjorden 
og på ein referansestasjon den 21. oktober 2016. Det vart også tatt hydrografiprofil på 
referansestasjonen. 
 
Lokaliteten Utsira ligg aust i Sirafjorden som ligg mellom Karmøy og Utsira. Det planlagd omsøkte 
anlegget ligg om lag 600-700 m aust for Utsira, over slakt men jamt skrånande botn mot aust. Det er 
målt sterk straum mot søraust i lokalitetsområdet. 
 
Hydrografimålingar syner gode oksygentilhøve i heile vassøyla og botnvatnet hamna i tilstandsklasse 
I= "svært god" etter rettleiar 02:2013 (tabell 1). Det var svært vanskeleg å få opp representativt 
prøvemateriale og kornfordeling og kjemiske analyser vart berre utført på stasjon C1 og Ref. Sedimentet 
på desse stasjonane hadde lågt innhald av finstoff og bestod av skjelsand og grus. Sedimentet frå begge 
stasjonane hadde lågt glødetap og innhald av organisk karbon (TOC). Konsentrasjonen av kopar og sink 
i sediment var låg.  Stasjon C1 hamna i tilstandsklasse II ="god" og I ="svært god" for høvesvis kopar 
og sink, medan Ref hamna i tilstandsklasse I="svært god" for begge i følgje rettleiar M-608.  Innhaldet 
av næringssalt (Tot- nitrogen og Tot-fosfor) var også lågt på begge stasjonar.    
 
Det var særs god økologisk tilstand for blautbotnfauna på samtlege stasjonar, tilsvarande tilstandsklasse 
I = "svært god" etter rettleiar 02:2013 (tabell 1). Det vart funne eit normalt antal artar på alle stasjonar 
med dominans av forureiningssensitive og nøytrale dyr. Det vart og funne eit normalt antal individ på 
alle stasjonar forutan stasjon C2 og C3, der det var noko høgare. 
 
Førehandsgranskinga syner at planlagt omsøkt lokalitet er godt eigna for oppdrettsverksemd, då det er 
lite sedimentering og gode straumtilhøve i området.     

Tabell 1. Oppsummering av miljøtilstand for ulike målte parametrar på stasjonane C1-C3, samt for 
referansestasjonen (Ref), ved Utsira 21. oktober 2016. Tilstand for botndyr og oksygen (O2 ) er vurdert 
etter rettleiar 02:2013, medan sink og kopar er vurdert etter rettleiar M-608. Tilstandsklasse markert 
med fargar: blå= "svært god/bakgrunn", grøn= "god", gul= "moderat", oransje = "dårlig" og raud = 
"svært dårlig".    
Stasjon Botndyr Kopar Sink O2 botn 
C1 I  II I  
C2 I    
C3 I    
Ref I I I I 

OMRÅDESKILDRING 

Det planlagde lokalitetsområdet ligg aust for Utsira, aust i Sirafjorden (figur 1). Lokalitetsområdet ligg 
ope og eksponert til for vind frå dei fleste retningar, men er nokså beskytta mot vest. Sirafjorden går 
mellom Utsira i vest og Karmøy i aust, og er over 100 m djup i heile sin utstrekning frå nord til sør. Ut 
frå land på Utsira djupnast det jamt mot aust (figur 2) og når 50 m djup om lag 0,5 km frå land og 100 
m djup om lag 1.5 km frå land. Det planlagd omsøkte anlegget ligg 600-700 m aust for Utsira og under 
det planlagde anleggsområdet er det knapt 60 m djupt på det grunnaste, og vèl 70 m djupt på det djupaste 
mot søraust. Det er noko grunnare sør for anlegget, der havbotnen skrånar ut frå Skarholmen og 
Skardholmflua (figur 2 og figur 3). Det er sterk straum i området med dominerande vasstransport 
retning sør-søraust. Det ser ikkje ut til å vere grunner som hindrar vassutskifting i området, eller lokale 
djupområder der organisk materiale vil kunne samle seg opp.  
 

Figur 1. Oversynskart over fjordsystemet rundt lokaliteten Utsira. Planlagd omsøkt anlegg er merka 
med lilla og omliggande matfiskanlegg er merka med raude sirklar.  

Figur 2. Djupnetilhøve i området rundt planlagd anlegg (lilla) på lokaliteten Utsira. 
Straumrose av vasstransport frå straummålingar på 5 m (raud),15 m (blå), 45 m (grøn) og  67 
m (svart) djup er vist (Furset 2017). Prøvetakingspunkt er markert med blå sirkel og 
straummåling med grøn sirkel.  

 
Figur 3. Tredimensjonal oversikt over djupnetilhøve under planlagt anlegg og 
prøvetakingspunkt ved lokaliteten den 21. oktober 2016. 

N

Ref.

C2

C3

METODE OG DATAGRUNNLAG 

Førehandsgranskinga er gjennomført i høve til Norsk Standard NS 9410:2016 og består av ei skildring 
av botntilhøva i planlagt omsøkt lokalitetsområde. Granskinga skal avdekke miljøtilstanden i sedimentet 
før etablering av oppdrettsverksemd nær planlagt anleggsplass og utover i resipienten i høve til 
hovudstraumretning og botntopografi. Det er utført analyser av sedimentkvalitet og blautbotnfauna, i 
tillegg til hydrografisk profil. Prøvetaking av hydrografi og sediment vart utført 21. oktober 2016 av 
Mette Eilertsen frå Rådgivende Biologer AS og Bjarte Espevik frå Kvitsøy Sjøtjenester AS. Vurdering 
av resultat er gjort i høve til NS 9410:2016 og Vassforskrifta sin rettleiar 02:2013, revidert 2015  
(Direktoratsgruppa for vanndirektivet).  
 
HYDROGRAFI 

Hydrografiske tilhøve vart målt med ein SAIV CTD/STD sonde modell SD204 ved stasjon Ref den 21. 
oktober 2016  (tabell 2, figur 2). Det vart målt temperatur, saltinnhald og oksygen i vassøyla ned til 
botn.  
 
SEDIMENT 

Det vart tatt sedimentprøver på tre stasjonar (C1-C3) og ein referansestasjon (Ref) for analyse av 
botnfauna og kjemiske tilhøve i høve til NS 9410:2016, NS-EN ISO 5667-19:2004 og NS-EN ISO 
16665 (tabell 2, figur 2). Det vart nytta ein 0,1 m2 stor van Veen-grabb for henting av prøvemateriale 
frå blautbotn. For prøvetaking av kjemi og kornfordeling vart det nytta ein modifisert grabb som hindrar 
grabben å bli overfylt. Grabben har maksimalt volum 15 l (=18 cm sedimentdjupne i midten av grabben).  
 
PRØVESTASJONAR 

Plassering av stasjonar for sedimentprøvetaking vart bestemt ut i frå straumtilhøva og botntopografi i 
lokalitetsområda (figur 2 og figur 3).  

Tabell 2. Posisjonar (WGS 84) og djup for stasjonane ved granskinga. 
Stasjon Posisjon nord Posisjon aust Djupne (m) Avstand til anlegg (m) 
C1 59⁰18’361 04⁰55’463 52 20 
C2 59⁰18’186 04⁰55’671 57 400 
C3 59⁰18’280 04⁰55’631 56 240 
Ref 59⁰18’654 04⁰56’345 115 900 

 
Stasjon C1 vart lagt i nærsona til det planlagd omsøkte anlegget (figur 3). Stasjon C2 vart plassert i 
ytterkant av overgangssona i hovudstraumretninga sør-søraust for det planlagde anlegget og stasjon C3 
på flat sedimentbotn  i overgangssona (sjå figur 2) der ein vil kunne forvente akkumulering av organiske 
tilførslar. Det var særs vanskeleg å få opp representativt prøvemateriale med over 25 bomhogg, då 
sedimentet hovudsakeleg bestod av steinar, grus og grov skjelsand. Dette førte til at det vart tatt ein 
prøve til kjemiske parameter/kornfordeling og ein prøve til fauna på C1, medan det vart teke to parallelle 
prøver til fauna analyse, men ingen prøver til kjemi/kornfordeling på C2 og C3. Referansestasjonen 
(Ref) vart lagt til eit djupare område nordaust for det  planlagt omsøkte anlegget som er forventa å ikkje 
verte påverka av verksemda. 
     
KORNFORDELING OG KJEMI 

Sedimentprøver for kjemisk analyser vart tatt frå den øvste centimeteren av grabbprøven, medan prøver 
for kornfordelingsanalyse vart tatt frå dei øvste 5 centimetrane. Analysar er utført av det akkrediterte 
laboratoriet Eurofins Norsk Miljøanalyse Norge AS avd. Bergen.  

Kornfordelingsanalysen måler den relative andelen av leire, silt, sand, og grus i sedimentet og vert utført 
gravimetrisk. Dei kjemiske analysane omfattar måling av tørrstoff, total organisk karbon (TOC), total 
nitrogen (totN), total fosfor (totP), kopar (Cu) og sink (Zn). Dei kjemiske analysane er utført i samsvar 
med NS-EN ISO 16665.  Innhaldet av organisk karbon (TOC) i sedimentet vart analysert direkte, men 
for å kunne nytte klassifiseringa i frå SFT rettleiar (Molvær m. fl. 1997) skal konsentrasjonen av TOC i 
tillegg standardiserast for teoretisk 100 % finstoff etter følgande formel, der F = andel av finstoff (leire 
+ silt) i prøven: 
 

Normalisert TOC = målt TOC + 18 x (1-F) 
 
I høve til vassdirektivets rettleiar 02:2013 skal TOC berre nyttast som ein støtteparameter til vurdering 
av blautbotnfauna for å få informasjon om grad av organisk belasting. Klassifisering av TOC ut frå 
gjeldande klassegrenser kan gje eit uriktig bilete av miljøbelastinga, men inntil betre metodikk er 
utarbeida skal klassifiseringa etter rettleiar 02:13 inkluderast, men ikkje vektleggjast. 
 
Det vart og gjort sensoriske vurderingar av prøvematerialet og målt surleik (pH) og redokspotensial (Eh) 
i felt. Måling av pH i sedimentprøvene vart utført med ein WTW Multi 3420 med ein SenTix 980 pH-
elektrode til måling av pH og ein SenTix ORP 900 platinaelektrode med intern referanseelektrode til 
måling av redokspotensial (Eh). pH-elektroden blir kalibrert med buffer pH 4 og 7 før kvar feltøkt. Eh-
referanseelektroden gjev eit halvcellepotensial på +207 mV ved 25 °C, +217 mV ved 10 °C og +224 
mV ved 0 °C. Halvcellepotensial tilsvarande sedimenttemperaturen på feltdagen vart lagt til avlest verdi 
før innføring i "prøveskjema" (tabell 5). Litt ulike halvcellepotensial ved ulike temperaturar ligg 
innanfor presisjonsnivået for denne type granskingar på ± 25 mV, som oppgitt i NS 9410:2016. 
 
BLAUTBOTNFAUNA 

Sedimentet i prøvene frå kvar av parallellane vart vaska gjennom ei rist med hòldiameter på 1 mm, og 
attverande materiale vart tilsett 96 % etanol for fiksering av fauna. Boksar med silt og fiksert materiale 
vart merka med prøvestad, stasjonsnamn, dato og prøve-id.  
 
Det vert utført ei kvantitativ og kvalitativ gransking av makrofauna (dyr større enn 1 mm) for kvar enkelt 
parallell, for middelverdien av dei to parallellane og for kvar stasjon samla. Dette for å kunne stadfeste 
ein fullstendig miljøtilstand. Sortering, identifisering og vurdering av botnfauna vart utført av det 
akkrediterte firmaet Åkerblå AS. 
 
Vurdering i høve til rettleier 02:2013 

 Stasjonar utanfor nærsona skal klassifiserast etter rettleiar 02:2013 (tabell 3). Vurderinga består av eit 
klassifiseringssystem basert på ein kombinasjon av indeksar som inkluderer mangfald og tettleik (tal på 
artar og individ) samt førekomst av sensitive og forureiningstolerante artar. Det vert brukt seks ulike 
indeksar for å sikre best mogeleg vurdering av tilstanden på botndyr. Indeksverdien for kvar indeks vert 
vidare omrekna til nEQR (normalisert ecological quality ratio), og vert gjeve ein talverdi frå 0-1. 
Middelverdiane av nEQR verdien for dei fem første indeksane vert brukt til å fastsetje den økologiske 
tilstanden på stasjonen. DI-indeksen er ikkje med i berekning av samla økologisk tilstand (nEQR for 
grabbgjennomsnitt og stasjon), etter at dette vart anbefalt av Miljødirektoratet i mars 2016. Sjå rettleiar 
02:2013 for detaljar om dei ulike indeksane. 

Tabell 3. Klassifiseringssystem for blautbotnfauna basert på ein kombinasjon av indeksar 
(Klassifisering av miljøtilstand i vann, Rettleiar 02:2013). 

Indeks type Økologiske tilstandsklassar basert på observert verdi av indeks 
   Kvalitetsklassar → svært god god moderat dårlig svært dårlig 
NQI1 samansett 0,9 - 0,82 0,82 - 0,63 0,63 - 0,49 0,49 - 0,31 0,31 - 0 
H’ artsmangfald 5,7 - 4,8 4,8 - 3 3 - 1,9 1,9 - 0,9 0,9 - 0 
ES100 artsmangfald 50 – 34 34 - 17 17 - 10 10 - 5 5 - 0 
ISI2012 ømfintlegheit 13 - 9,6 9,6 - 7,5 7,5 - 6,2 6,1 - 4,5 4,5 - 0 
NSI ømfintlegheit 31-25 25 - 20 20 - 15 15 - 10 10 - 0 
DI individtettleik 0 - 0,30 0,30 - 0,44 0,44 - 0,60 0,60 - 0,85 0,85 - 2,05 

nEQR tilstandsklasse 1-0,8 0,8-0,6 0,6-0,4 0,4-0,2 0,2-0,0 
 
Maksimalverdien for Shannon indeks 𝐻𝐻𝑚𝑚𝑚𝑚𝑚𝑚 = log2(𝑎𝑎𝑎𝑎𝑎𝑎𝑎𝑎𝑎𝑎𝑎𝑎𝑎𝑎), jamleiksindeks etter Pielou (𝐽𝐽′ =
𝐻𝐻′ 𝐻𝐻′𝑚𝑚𝑚𝑚𝑚𝑚⁄ ) og AMBI-verdi er også ført i resultattabellane. For utrekning av indeksar er det brukt 
føljande statistikkprogram: Primer E 6.1.16 for berekning av Shannon indeks og Hurlberts indeks; 
AMBI vers. 5.0 (2012 beta) for AMBI indeksen som også inngår NQI1. Microsoft Excel 2016 er nytta 
for å lage tabellar og for berekning av alle andre indeksar. 

RESULTAT 

HYDROGRAFI 
 
Dei hydrografiske tilhøva på referansestasjonen var relativt homogene gjennom heile vassøyla (figur 
4). Det var lite ferskvasspåverknad i overflata, der saltinnhaldet var 31,2 ‰. Saltinnhaldet auka jamt 
nedover i vassøyla til 33 ‰ ved 30 m og vidare til 35 ‰ ved botnen på 116 m djup.  
 
Ved 1 m djup var temperaturen 12,8 ⁰C. Den steig til 13,1 ved 11 m for så å vere stabil rundt 13 ⁰C til 
om lag 30 m. Etter dette sokk temperaturen  jamt til 9,1 ⁰C ved botn på 116 m djup. 
 
Oksygentilhøva var stabilt og høgt gjennom heile vassøyla. Oksygeninnhaldet var 8,3 mg/l, tilsvarande 
oksygenmetting på 96 %, på 1 m djup. Nedover vassøyla var oksygeninnhaldet stabilt rundt  8,0 mg/l til 
50 m djup. Deretter sokk det jamt til 7 mg/l ved 102 m djup. Ved botn på 116 m var oksygeninnhaldet 
7.2 mg/l (78,9 %) eller 5,04 ml O/l, som tilsvarar tilstandsklasse I ="Svært god".           
 

 
Figur 4. Hydrografiske tilhøve i vassøyla ved stasjon Ref den 21. oktober 2016. 

SEDIMENT 

SKILDRING AV PRØVENE 

På stasjon C1 fekk ein frå 60 m djup 1/3 full (6,5 cm) grabb med grå, fast og luktfri prøve beståande av  
grov skjelsand og småstein (tabell 4, tabell 5). Parallellprøve vart ikkje tatt, då gjentatte forsøk resulterte 
i bomhogg. Basert på sensorisk vurdering av sedimentet (lukt, farge, konsistens) og måling av kjemiske 
tilhøve (pH og Eh) hamna sedimentet i tilstand 1 = "meget god" høve til NS 9410:2016 (tabell 5). 
 

 
     

På stasjon C2 fekk ein etter fleire bomhogg opp 
høvesvis 3 cm og 11 cm prøve frå 57 m djup. Prøvematerialet var fast, luktfritt og grått og inneheldt 
stein, småstein og grov skjelsand. Dei to parallellane hamna i tilstand 1 = "meget god" høve til NS 
9410:2016. 
 

   
 

På stasjon C3 fekk ein etter fleire bomhogg opp 3 cm prøve frå høvesvis 56 og 48 m djup. Prøvane var 
faste, luktfrie og gråe. C3a inneheldt stein og skjelsand mens C3b inneheldt stein og grov skjelsand. Dei 
to parallellane hamna i tilstand 1 = "meget god" høve til NS 9410:2016. 

På stasjon Ref fekk ein frå 115 m djup opp høvesvis 11 og 3 cm fast, luktfri og grå prøve av skjelsand. 
Dei to parallellane hamna i tilstand 1 = "meget god" i høve til NS 9410:2016. 
 

   
 

Tabell 4. Feltskildring av sedimentprøvene som vart samla inn ved granskinga 21. oktober 2016. 
Analyse av fauna vart gjort på parallell A og B, medan parallell C gjekk til analyse av kjemi og 
kornfordeling. Det ikkje var mogleg å få opp  prøvemateriale til fleire parallellar på alle lokalitetane. 
Godkjenning inneberer om prøven er innanfor standardkrav i høve til representativitet.  

C1 
A Nei 4 100      
B -        
C Ja 6,5       

C2 
A Nei 3 100      
B Ja 11 100      
C -        

C3 
A Nei 3 100      
B Nei 3 100      
C -        

Ref 
A Ja 11 100       
B Nei 3 100      
C Ja 6 100      



Rådgivende Biologer AS 12 Rapport 2518 

Tabell 5. PRØVESKJEMA for dei ulike parallellane frå Utsira 21. oktober 2016 etter NS 9419:2016. 

 
KORNFORDELING OG KJEMI 

Resultata frå kornfordelingsanalysen (tabell 6 og figur 5) syner at både stasjon C1 og Ref inneheldt lite 
leire og silt (6,4 og 4,6 %). Stasjon C1 er dominert av grus  og har ein mindre andel sand, medan Ref er 
dominert av sand og har ein mindre andel grus. 

Tørrstoffinnhaldet var høgt på både stasjon C1 og Ref med høvesvis 82,4 % og 56,7 % (tabell 6). 
Tørrstoffinnhaldet i sedimentprøver vil kunne variere, med lågt innhald i prøver med mykje organisk 
materiale, og høgare innhald i prøver med mykje mineralsk materiale. 

Glødetapet var lågt for begge prøvar med verdiar rundt 3,5 %.  Glødetapet er eit indirekte mål på innhald 
av organisk materiael. Total organisk karbon (TOC) gjev eit direkte mål på innhaldet av organisk 
materiale og også TOC verdiane var låge med 36 mg/g på C1 og 17 mg/g på Ref. Ved normalisering av 
TOC-verdiane for mengde finstoff i sedimentet hamna C1 i tilstandsklasse V = "svært dårleg" og Ref i 
tilstandsklasse IV ="dårleg". Normalisert TOC vert nytta som eit supplement til vurdering av 
blautbotnfauna for å få informasjon om organisk belasting (rettleiar 02:2013). 

Innhaldet av næringssalt var lågt på begge stasjoner med fosfor på 0,35 mg/g på C1 og 0,22 mg/g på 
Ref. Nitrogen var på 0.6 mg/g på stasjon C1 mens den var under deteksjonsgrensa (<0,5 mg/kg) på Ref. 
Det var låge verdiar av kopar og sink  i sedimentet  og C1 hamna i tilstand II = "god" med omsyn til 
kopar og tilstand I = "bakgrunn" med omsyn til sink, medan Ref hamna i tilstand I= "bakgrunn" med 
omsyn til både kopar og sink (tabell 6). 

Gr Parameter Poeng Prøvenummer   

C1 C2 C3 Ref   

A A B A B A B   
                      

                      
  pH verdi 8,10 8,15 8,21 8,00 8,13 8,40 7,80   
II Eh verdi 377 415 403 401 408 429 389   

  pH/Eh frå figur                 
  Tilstand prøve 1 1 1 1 1 1 1   
    Buffertemp: 9,8 °C  Sjøvasstemp: 11,5 °C  Sedimenttemp: 11,2 °C   
    pH sjø: 8,13  Eh sjø: 366 mV  Referanseelektrode: +217 mV   

  Gassbobler Ja=4 Nei=0                 
  Farge Lys/grå = 0 0 0 0 0 0 0 0   
    Brun/sv = 2                 
    Ingen = 0 0 0 0 0 0 0 0   
  Lukt Noko = 2                 

III   Sterk = 4                 
    Fast = 0 0 0 0 0 0 0 0   
  Konsistens Mjuk = 2                 
    Laus = 4                 
    <1/4 =0 0 0   0 0       
  Grabb- 1/4 - 3/4 = 1     1     1 1   
  volum > 3/4 = 2                 
  Tjukkleik 0 - 2 cm = 0                 
  på 2 - 8 cm = 1                 
  slamlag > 8 cm = 2                 
    SUM: 0 0 1 0 0 1 1   
  Korrigert sum (*0,22) 0 0 0,22 0 0 0,22 0,22   
  Tilstand prøve 1 1 1 1 1 1 1   
                      

II + Middelverdi gruppe II+III 0 0 0,11 0 0 0,11 0,11   
III Tilstand prøve 1 1 1 1 1 1 1   

Tabell 6. Tørrstoff, organisk innhald, kornfordeling og innhald av fosfor, nitrogen, kopar og sink i 
sedimentet frå C1 og Ref ved Utsira 21.oktober 2016. Tilstand er markert med farge, som svarar til 
tilstandsklassifiseringa etter rettleiar 02:13, og M-608 (blå = "bakgrunn", grøn= "god", gul= 
"moderat", oransje = "dårlig" og raudt= " svært dårlig". Alle resultat for kjemi er presentert i vedlegg 
1.  

Stasjon Eining C1 Ref 
Leire & silt % 6,4 4,6 
Sand % 37,3 69,5 
Grus % 56,3 26,0 
Tørrstoff % 82,4 56,7 
Glødetap % 3,32 3,62 
TOC mg/g 36 17 
Normalisert TOC mg/g 52,84 34,17 
Tot. Fosfor (P) mg/g 0,35 0,22 
Tot. Nitrogen (N) mg/g 0,6 < 0,5 
Kopar (Cu) mg/kg 34 1 
Sink (Zn) mg/kg 28 17 
 
 

      
Figur 5. Kornfordeling i sedimentet på stasjonane C1 og Ref ved Utsira 21. oktober 2016. Figuren viser 
kornstorleik i mm langs x-aksen og høvesvis akkumulert vektprosent (linje) og andel (stolper) i kvar 
storleikskategori langs y-aksen. Vertikale linjer indikerer grense mellom leire/silt og sand, og mellom 
sand og grus. 

BLAUTBOTNFAUNA 

Detaljar omkring artar og individ for dei ulike stasjonane finn ein i vedlegg 2 (Skomsø, 2017).  
 
Stasjon C1 

Ved  C1 vart det funne 213 individ og 59 artar i grabben  (tabell 7 og tabell 11). Prøvestasjonen hamna 
i følgje rettleiar 02:2013 i tilstandsklasse I = "svært god" (tabell 7), og framstår  som i naturtilstand og 
upåverka av organisk materiale. 

Tabell 7. Artstal (S), individtal (N), jamleiksindeks (J’), maksimal Shannon-indeksverdi (H’max), NQI1-
indeks, artsmangfald uttrykt ved Shannon-Wiener (H’) og Hurlberts indeks (ES100), ISI2012-indeks, NSI-
indeks og DI-indeks i grabb a og b på stasjon C1 ved Utsira, 21. oktober 2016. Middelverdi for grabb 
a og b angitt som Ḡ, medan stasjonsverdien er angitt som Ṧ. Til høgre for begge sistnemnte kolonnar 
står nEQR-verdiane for desse størrelsane. Nedst i nEQR-kolonnane står middelverdien for nEQR-
verdiane for alle indeksar, med unntak av DI-indeksen. Tilstandsklassar er angitt med farge, der blå = 
klasse I, grøn = II, gul = III, oransje = IV og raud = V (jf. tabell 3). Enkeltresultat er presentert i  
vedlegg 2. 
Utsira C1 A B Ḡ Ṡ nEQR Ḡ nEQR Ṡ 
S 59  59 59   
N 213  213 213   
J' 0,841  0,841 0,841   
H'max 5,883  5,883 5,883   
NQI1 0,873  0,873 0,873 0,932 0,932 
H' 4,949  4,949 4,949 0,833 0,833 
ES100 38,920  38,920 38,920 0,862 0,862 
ISI2012 12,211  12,211 12,211 0,954 0,954 
NSI 28,462  28,462 28,462 0,915 0,915 
DI 0,278  0,278 0,278   
Samla   0,899  0,899 0,899 

 
Stasjon C2 

Det vart funne 62 individ og 92 artar i grabbane (tabell 8 og tabell 11). Prøvestasjonen hamna i følgje 
Rettleiar 02:2013 i tilstandsklasse I = "svært god", og framstår som i naturtilstand og upåverka  av 
organisk materiale.   

Tabell 8. Artstal (S), individtal (N), jamleiksindeks (J’), maksimal Shannon-indeksverdi (H’max), NQI1-
indeks, artsmangfald uttrykt ved Shannon-Wiener (H’) og Hurlberts indeks (ES100), ISI2012-indeks, NSI-
indeks og DI-indeks i grabb a og b på stasjon C2 ved Utsira, 21. oktober 2016. Sjå og tabelltekst i   
tabell 7. 
Utsira C2 a b Ḡ Ṡ nEQR Ḡ nEQR Ṡ 
S 50 65 57,5 92   
N 135 493 314 628   
J' 0,912 0,845 0,879 0,838   
H'max 5,644 6,122 5,833 6,524   
NQI1 0,874 0,877 0,876 0,899 0,939 0,998 
H' 5,149 5,088 5,118 5,467 0,871 0,948 
ES100 42,78 37,250 40,015 42,580 0,875 0,907 
ISI2012 12,697 13,635 13,157 13,578   
NSI 29,160 29,104 29,123 29,115 0,938 0,937 
DI 0,080 0,643 0,362 0,362   
Samla   0,927  0,906 0,948 

 
Stasjon C3 

Ved stasjon C3 vart det funne 651 individ og 107 artar i grabbane ( tabell 9 og tabell 11). Prøvestasjonen 
hamna i følgje rettleiar 02:2013(2015) i tilstandsklasse I = "svært god", og framstår som i naturtilstand 
og upåverka av organisk materiale.   

Tabell 9. Artstal (S), individtal (N), jamleiksindeks (J’), maksimal Shannon-indeksverdi (H’max), NQI1-
indeks, artsmangfald uttrykt ved Shannon-Wiener (H’) og Hurlberts indeks (ES100), ISI2012-indeks, NSI-
indeks og DI-indeks i grabb a og b på stasjon C3 ved Utsira, 21. oktober 2016. Sjå og tabelltekst i   
tabell 7. 
Utsira C3 a B Ḡ Ṡ nEQR Ḡ nEQR Ṡ 
S 68 74 71 107   
N 252 399 325,5 651   
J' 0,838 0,823 0,830 0,820   
H'max 6,087 6,209 6,148 6,741   
NQI1 0,876 0,870 0,873 0,889 0,932 0,973 
H' 5,100 5,109 5,105 5,528 0,868 0,962 
ES100 41,140 38,400 9,770 43,010 0,872 0,913 
ISI2012 13,138 12365 12,751 12,633 0,985 0,978 
NSI 29,365 30,823 30,094 30,367 0,970 0,979 
DI 0,351 0,551 0,451 0,451   
Samla   0,943  0,925 0,961 

 
Stasjon Ref 

Ved stasjon Ref vart det funne 207 individ og 66 artar i grabbane (tabell 10 og tabell 11). Prøvestasjonen 
hamna i følgje rettleiar 02:2013 i tilstandsklasse I = "svært god", og framstår som i naturtilstand og 
upåverka av organisk materiale.  
 

Tabell 10. Artstal (S), individtal (N), jamleiksindeks (J’), maksimal Shannon-indeksverdi (H’max), 
NQI1-indeks, artsmangfald uttrykt ved Shannon-Wiener (H’) og Hurlberts indeks (ES100), ISI2012-indeks, 
NSI-indeks og DI-indeks i grabb a og b på stasjon Ref ved Utsira, 21. oktober 2016. Sjå og tabelltekst i 
tabell 7. 
Utsira Ref a b Ḡ Ṡ nEQR Ḡ nEQR Ṡ 
S 31 54 42,5 66   
N 107 100 103,5 207   
J' 0,934 0,927 0,930 0,917   
H'max 4,954 5,755 5,355 6,044   
NQI1 0,837 0,862 0,850 0,875 0,874 0,938 
H' 4,626 5,336 4,981 5,542 0,840 0,965 
ES100 30,330 54,000 42,165 46,770 0902 0,960 
ISI2012 13,582 11,515 12,549 11,934 0,973 0,973 
NSI 29,679 26,818 28,248 28,389 0,908 0,913 
DI 0,021 0,050 0,035 0,035   
Samla   0,921  0,900 0,943 

Tabell 11. Dei ti mest dominerande artane av botndyr tekne på stasjon C1 – C3 og Referansestasjon 
Ref ved Utsira, 21. oktober 2016. NSI-gruppe 1: forureiningssensitiv, gruppe 2: forureiningsnøytral, 
gruppe 3: forureiningstolerant, gruppe 4: forureiningstolerant og opportunistisk, gruppe 5: 
forureiningsindikerande. i.a tyder at arten ikkje er tildelt NSI-gruppe    

Artar st. C1 NSI- 
gruppe 

Antal 
individ % 

Nephasoma minutum 2 29 14 
Jasmineira sp. 2 21 10 
Amphipholis squamata 1 18 8 
Glycera lapidum 1 12 6 
Modiolula phaseolina 1 11 5 
Hydroides norvegicus 1 10 5 
Trypanosyllis ccoeliaca i.a. 10 5 
Echinocyamus pusillus 1 8 4 
Brachiopoda indet juv i.a. 8 4 
Thracia sp. 2 6 3 
Øvrige artar  80 38 

 

Artar st. C2 NSI- 
gruppe 

Antal 
individ % 

Amphipholis squamata 1 66 11 
Jasmineira sp. 2 54 9 
Modiolula phaseolina 1 42 7 
Pareurythoe borealis i.a 27 4 
Nephasoma minutum 2 26 4 
Limatula gwyni 1 21 3 
Astarte sp. i.a. 20 3 
Limaria  i.a. 20 3 
Paramunna bilobata i.a. 20 3 
Lepthochiton asellus 1 15 2 
Øvrige artar  317 50 

 

  
Artar st. C3 NSI- 

gruppe 
Antal 

individ % 

Modiolula phaseolina 1 55 8 
Hydroides norvegicus 1 52 8 
Lepthochiton asellus 1 47 7 
Novocrania anomala i.a. 45 7 
Amphipholis squamata 1 29 4 
Nephasoma minutum 2 26 4 
Regularia 1 24 4 
Ophiothrix fragilis i.a. 22 3 
Ophiura robusta 2 22 3 
Euchone sp. 2 19 3 
Øvrige artar  310 48 

 

Artar st. Ref NSI- 
gruppe 

Antal 
individ % 

Nephasoma minutum 2 12 6 
Modiolula phaseolina 1 11 5 
Glycera lapidum 1 10 5 
Regularia 1 10 5 
Nemertea 3 8 4 
Pisione remota 1 8 4 
Edwardsiidae 2 7 3 
Notoproctusoculatus i.a. 7 3 
Pista cristata 2 7 3 
Amphipholis squamata 1 7 3 
Øvrige artar  119 57 

DISKUSJON 

HYDROGRAFI 

Hydrografimålingane frå øvre vassøyle og ned til botn viste relativt homogene tilhøve. I botnvatnet ved 
116 m var oksygeninnhaldet på 5,4 ml/l, tilsvarande ei oksygenmetting på 79 % som er svært god og 
innanfor tilstandsklasse I.    
 
SEDIMENT  

KORNFORDELING OG KJEMI 

Feltskildring og resultata av kornfordelingsanalysen syner at det er lite sedimenterande tilhøve i det 
planlagde anleggsområdet og noko meir sedimenterande tilhøve i referanseområdet. Feltskildringa synte 
at prøvane C1-C3 hovudsakeleg inneheldt grov skjelsand, med kornstorleik frå grov sand til grus, med 
enkelte steinar, medan Ref inneheld noko finare skjelsand, med sand som dominerande kornstorleik. 
Dette er i samsvar med det som vart funne i kornfordelingsanalysane av C1 og Ref som synte at C1 var 
dominert av grus og Ref av sand. Begge prøvane hadde svært lite finstoff.  Det var lågt innhald av 
tørrstoff og organisk karbon (TOC) samt lågt glødetap på begge stasjonar. Sidan tilført organisk 
materiale ofte er knytt til finstoff (silt og leire) vert TOC omrekna til normalisert TOC, som er berekna 
ut frå kor mykje finstoff det er i prøven. I nokre tilfelle kan denne klassifiseringa gje eit uriktig bilete av 
miljøbelastinga og difor vert normalisert TOC berre brukt som eit støtteparameter. Sedimentet frå Utsira 
består av skjelsand som naturleg inneheldt ein del organisk karbon, og innhaldet av finstoff er lågt, så 
sjølv om dei normaliserte TOC-verdiane var høge og klassifiserte til dårleg og svært dårleg tilstand for 
prøvane, er dette ikkje på grunn av organisk belasting og bør difor ikkje leggjast vekt på.  
 
Straummålingar syner særs gode straumtilhøve i området (Furset 2017) og lågt innhald av organisk 
materiale og låge nivå av finstoff tyder og på gode straumtilhøve og lite sedimentering ved samtlege 
stasjonar. 
 
Det var lågt innhald av kopar, sink og næringssalt på stasjon C1 og Ref og stasjonane hamna i 
tilstandsklasse I eller II som syner bakgrunnsnivå, eller god tilstand utan toksiske effektar. 
 
BLAUTBOTNFAUNA 

Vurdering etter rettleiar 02:2013 synte svært god biodiversitet og økologisk kvalitet på samtlige 
stasjonar tilsvarande beste tilstandsklasse (I). Artsmangfaldet var innanfor normalmengde og 
individtalet var normalt, forutan ved stasjon C2 og C3 der talet var noko høgare. Førekomst av artar  
synte  dominans av forureiningssensitive og nøytrale dyr.  
 
OPPSUMMERING 

Førehandsgranskinga av områda rundt den planlagd omsøkte oppdrettslokaliteten ved Utsira syner at 
området er godt eigna for oppdrettsverksemd då det er lite sedimentering og gode straumtilhøve i 
området. Botnen er også relativt flat under det planlagde anlegget utan grunner eller lokale djupner der 
organisk materiale vil kunne samle seg. Alle stasjonane har gode tilhøve med omsyn til fauna og kjemi.  

VEDLEGG 

Vedlegg 1. Analyserapport Eurofins Miljøanalyse AS. 

Vedlegg 2. Rapport Åkerblå AS  

